
 SEQ CHAPTER \h \r 1Loekoe na Jezus; no Loekoe na Wi Problemen
Tekst: Jozua 6:1-27  1. Now dem ben tapoe Jericho boen fasi bikasi foe dem Israëliet soema; no wan soema ben go na doro, en no wan soema ben kom na ini.  

I. 
Jericho ben de da sleutel foe kom na ini da kondre

A. 
Efoe dem no wini hem, bijna dem no man wini iniwan presi

B. 
A ben abi bigi hei skotoe lontoe hem

1. 
Na ini dem dei, da wan enkri fasi foe wini so wan foto ben de foe poti joe feti-sani lontoe da foto, en wakti te leki dem no ben abi njanjan moro.  Dati wani taki dati joesrefi moesoe abi njanjan nofo foe tan drape 1-2 jari langa

2. 
Foe feti direkt sa tjari dede kom

C. 
Dem soema na inisei ben bouw tapoe da skotoe

1. 
Disi sa bescherm wi

2. 
Dem no kan kom na ini

2. En MASRA ben taki gi Jozua taki: Loekoe, Mi ben gi Jericho na ini joe anoe, nanga hem kownoe, nanga hem makti fetiman.  

II. 
Gado srefi ben taki nanga Jozua

A. 
A ben pramisi dati A ben gi da foto kaba na ini da anoe foe Jozua

1. 
A no ben taki: Mi sa gi...

2. 
A taki: Mi ben gi...

B. 
Lobiwan, te Gado meki wan pramisi disi joe sabi de foe joe, en A de onvoorwaardelijk, dati wani taki dati A no taki: Efoe joe sa doe so, dan Mi sa doe so... dan joe abi da sani kaba

3. En joe sa go lontoe da foto, ala oen fetiman, en waka go lontoe da foto wan leisi. So joe sa doe siksi dei langa.  4. En sebi priester sa tjari sebi trompeti disi ben meki foe man skapoe toetoe na fesi foe da ark; na di foe sebi dei oen sa waka lontoe da foto sebi leisi, en dem priester sa blo tapoe dem trompeti.  5. En a sa pasa so dati te dem meki wan langa babari nanga da man skapoe toetoe, en te oen jere da babari foe da trompeti, dan da heri pipel sa bari nanga wan tranga stem; en da skotoe foe da foto sa fadon plata, en da pipel sa opo go na ini, ibri man wantron na hem fesi.  

III. 
Gado ben abi wan vreemde plan

A. 
Dem moesoe waka lontoe da foto 7 dei langa

B. 
Disi kan poti dem na risiko foe dem man tapoe da skotoe - dem kan soetoe peiri efoe trowe sani na dem tapoe

C. 
A poti dem priester na fesi

D. 
Dan Gado pramisi dati A sa meki da skotoe fadon plata

6. En Jozua, da manpikin foe Nun ben kari dem priester kom, en a ben taki gi dem taki: Opo da ark foe akkorderi, en meki sebi priester tjari sebi trompeti foe man skapoe toetoe na fesi foe da ark foe MASRA.  7. En a ben taki gi da pipel taki: Waka lontoe da foto, en meki ala dem fetiman waka na fesi foe da ark foe MASRA.  8. En a ben pasa so dati, di Jozua ben taki nanga da pipel, dan dem sebi priester disi ben tjari dem sebi trompeti di dem ben meki foe man skapoe toetoe, ben go na fesi foe MASRA, en dem ben blo tapoe dem trompeti, en da ark foe da akkorderi foe MASRA ben waka go na dem baka.  9. En dem fetiman ben go na fesi dem priester disi ben blo tapoe dem trompeti, en dem priester ben waka go, en wan tra groepoe fetiman ben waka na baka da ark en dem priester ben waka go en blo dem trompeti.  10. En Jozua ben komanderi da pipel kaba taki: Oen no sa bari, en oen moesoe tan tiri, en no wan woortoe sa komopo foe oen mofo te leki da dei disi mi komanderi oen foe bari; dan oen sa bari tranga.  11. Da so da ark foe MASRA ben go lontoe da foto; a ben waka lontoe hem wan leisi, en dan a ben kom baka, en a ben tan na ini da kampoe.  12. En Jozua ben opo froekoe mamanten, en dem priester ben tjari da ark foe MASRA.  13. En dem sebi priester disi ben tjari sebi trompeti foe man skapoe toetoe ben waka dorodoro na fesi foe da ark, en dem ben blo tapoe dem trompeti, en dem fetiman ben go na dem fesi, ma wan tra groepoe ben kom na baka foe da ark foe MASRA, en dem priester ben waka go doro, en dem ben blo dem trompeti.  14. En na di foe toe dei dem ben waka go lontoe da foto wan leisi, en dem ben go baka na ini da kampoe; so dem ben doe siksi dei langa.  15. En a ben pasa so dati na di foe sebi dei, dem ben opo froekoe na moesoedei, en dem ben waka lontoe da foto da srefi fasi sebi leisi; tapoe da dei dati wawan dem ben waka lontoe da foto sebi leisi.  16. En a ben pasa so dati na di foe sebi leisi, di dem priester ben blo tapoe dem trompeti, dan Jozua ben taki gi da pipel taki: Bari; bikasi MASRA ben gi da foto na oen.  

IV. 
Wi si dati Jozua ben doe alasani precis so leki Gado ben komanderi

A. 
Moro fara dem soema ben gi jesi

B. 
A ben de wan tranga sani foe no wan soema taki noti dem dei dati

C. 
Dem priester ben tjari da ark, disi de da symbool foe Gado.  A ben sori krin dati da feti disi de foe Gado, en a no de foe wan libisoema

D. 
Kande dem man ben spotoe.   Kande dem ben kom moro nanga moro hipi tapoe da skotoe, ma dem man ben go doro

E. 
Wi si moro fara dati disi ben teki foeroe moeiti.  Foe waka so fara, kande da folkoe sa de weri.  Dem ben opo moesoe-dei foe bigin da dei dati

17. En da foto sa de na ondro da floekoe, hem nanga alasani disi de na ini de foe MASRA; Rachab da hoeroe-oema nomo sa tan na libi, hem nanga ala dem soema disi de nanga hem na ini da oso, bikasi a ben kibri dem boskopoeman disi wi ben seni foe go loekoe da foto.  18. En oen moesoe hori oensrefi aparti foe da floekoe sani, noso oen sa poti wan floekoe na oensrefi tapoe efoe oen teki da floekoe sani, en oen sa meki da kampoe foe Israël tron wan floekoe presi, en oen sa trobi hem.  19. Ma ala da sorfoe nanga gowtoe, en dem sani disi dem meki foe kopro efoe isri, dem de santa gi MASRA; dem sa kom na ini da kerkibus foe MASRA.  

V. 
Jozua ben gi wan tranga waarskow na da pipel

A. 
Rachab moesoe tan na libi - dem ben meki wan sweri gi hem nanga hem oso

B. 
Ala tra sani de seti aparti gi Gado.  Efoe joe teki iniwan sani gi joesrefi, joe sa tjari wan floekoe tapoe da kampoe foe Israel, en a sa tjari trobi gi da heri kampoe.

C. 
Da sorfoe nanga gowtoe nanga kopro nanga isri wrokosani de foe Gado wawan

20. So da pipel ben bari di dem priester ben blo tapoe dem trompeti, en a ben pasa so dati di da pipel ben jere da bari foe dem trompeti, en da pipel ben bari nanga wan bigi babari, dan da skotoe ben fadon plata, so dati da pipel ben go na ini da foto, en ibri man ben go leti-opo na hem fesi, en dem ben teki da foto.  21. En dem ben figi alasani disi ben de na ini da foto poeroe krin-krin, man nanga oema, jongoe wan nanga owroe wan, nanga kaw nanga skapoe nanga boeriki; dem ben kiri dem nanga howroe.  

VI. 
Dem soema ben gi jesi na Gado, en dem ben figi dem soema poeroe leki fa Gado ben taki

22. Ma Jozua ben taki gi dem toe man disi ben go loekoe da kondre taki: Go na ini da oso foe da hoeroe-oema, en tjari da oema kom na doro, hem nanga alasani disi a abi, so leki oen ben sweri gi hem.  23. En dem jongoe man disi ben de spion ben go na ini, en dem ben tjari Rachab kom na doro, nanga hem tata nanga hem mama, nanga hem brada nanga alasani disi a ben abi; en dem ben tjari ala hem famiri kom na doro, en dem ben poti dem na dorosei foe da kampoe foe Israël.  24. En dem ben bron da foto nanga faja, nanga alasani disi ben de na ini; da sorfoe nanga gowtoe nanga dem sani foe kopro nanga isri nomo dem ben poti na ini da kerkibus foe da oso foe MASRA.  25. En Jozua ben hori Rachab da hoeroe-oema na libi, hem nanga hem tata oso nanga alasani disi a ben abi; en a ben libi na ini Israël te leki tide; bikasi a ben kibri dem boskopoeman disi Jozua ben seni foe go loekoe Jericho.  26. En Jozua ben waarskow dem na da tem dati taki: Wan floekoe sa de na tapoe da man na fesi foe MASRA disi de opo foe bouw da foto Jericho baka; a sa seti da fondamenti foe hem nanga da kostoe foe hem fosi-gebore pikin, en a sa seti dem portoe nanga da kostoe foe hem moro jongoe pikin.  27. Da so MASRA ben de nanga Jozua; en dem ben gi hem bigi nem na ini da heri kondre.
VII. 
Wi si dati da bribi foe Rachab ben tjari verloesoe gi hemsrefi nanga hem heri oso

A. 
Moro lati, Rachab ben kom na ini da famiri foe dem Djoe, en na ini da famiri foe Jezus Kristus srefi

VIII. 
Dan Jozua ben poti wan floekoe na tapoe da foto srefi - 300 jari moro lati, wan Benjaminiet soema na nem Hiel ben doe so, en a ben lasi hem toe pikin toe.

San wi kan leri foe disi, lobiwan?

IX. 
Wi moesoe loekoe na wi kapten, Jezus Kristus, en no na dem problemen foe wi

A. 
Da kapten foe da legre, Jezus Kristus, ben kom na da kampoe di dem ben krini demsrefi en doe dem plikti , besnijd en njan paska

1. 
So srefi, wi abi foe loekoe na Jezus, en A sa kom na wi mindri te wi krini wisrefi en doe wi plikti.  

2. 
Hebreeen 12:1. Foe dat'ede, di wi si dati wisrefi abi so wan bigi wolkoe foe getuigi lontoe wi toe, meki wi poti ala wi hebi na wan sei, nanga da sondoe disi de kisi wi so makriki, en meki wi lon nanga pasensi da stree disi de seti na wi fesi. . En loekoe na Jezus, da fesiman nanga da kaba foe wi bribi, disi foe da prisiri disi ben seti na Hem fesi, A ben verdrage da kruisi, en A no ben prakseri foe da sjem, en A sidon na da letianoesei foe da kownoe-stoeroe foe Gado. 3 Ma prakseri Hem disi ben hori doro na da stree foe sondari agensi Hemsrefi; noso oen sa kom weri en flauw na ini oen prakseri. 4. Oen no ben feti ete te leki broedoe di oen ben haswa agensi sondoe.

B. 
Membre joesrefi dati Gado de bigi moro leki iniwan probleem disi wi abi.  Meki wi membre san Jozua nanga Kaleb ben taki.  Dem skotoe de hei foe troe.  Dem pipel de langa foe troe.  Ma efoe Gado de nanga wi, dem no man doe wi noti, en dem de brede gi wi

C. 
Moro fara, da moro hei da skotoe, hoe moro boen gi dem Israeliet soema, bikasi te a fadon, a sa kiri moro foe dem feanti.  So srefi, da moro bigi wi probleem, da moro wi kan si krin dati wisrefi no man wini hem, so dati wi moesoe poti alasani na ini da 

anoe foe Gado srefi

D. 
Wi moesoe doe san A taki, en no poti wi egi prakseri na fesi:

1. 
Jesaja 55:8. Bikasi Mi prakseri no de joe prakseri, en Mi pasi no de joe pasi: so MASRA de taki. 9. Bikasi so leki dem hemel de moro hei leki grontapoe, so Mi pasi de moro hei leki joe pasi, en Mi prakseri de moro hei leki joe prakseri.
2. 
Gado kan aksi wi foe doe dom sani

a. 
Da weduwe disi moesoe kisi legi patoe di a ben pina.  Te foe kaba, a ben foeroe dem alamala nanga olie.  Efoe a ben tjari moro, a ben foeroe moro toe

b. 
Da weduwe disi ben gi hem laasti njanjan na Elia

c. 
Abraham foe gi Isaak abra na Gado 

d. 
Noach nanga da boto

X. 
Prakteit: Gado pramisi:

A. 
Galaten 6:7-9 7. No kori oensrefi; oen no kan hori Gado na spotoe; bikasi da sani dati wan soema de prani, dati a sa koti toe. 8. Bikasi da soema disi de prani gi hem skin sa koti da pori-fasi foe da skin, ma da soema disi de prani gi hem Jeje sa koti da libi foe teego foe da Jeje. 9. En no meki wi kom weri foe doe boen, bikasi na da juisti tem wi sa koti, efoe wi no kom weri.

B. 
II Korintiers 9:6-8  6. Ma disi mi taki: Da soema disi de prani weiniki sa koti weiniki toe; en da soema disi de prani foeroe sa koti foeroe toe. 7. Meki ibri soema gi so leki hem wani na ini hem hati, no nanga dwingi, efoe leki a de fanowdoe nomo; bikasi Gado lobi da soema disi gi nanga prisiri. 8. En Gado abi makti foe meki ala gnade kom foeroe gi oen; so dati alatem oen sa abi nofo na ini alasani so dati oen kan doe foeroe foe ibri boen wroko

C. 
Maleachi 3:8-10  8. Wan soema sa foefoeroe Gado? Tokoe oen ben foefoeroe Mi. Ma oen taki: Fa wi ben foefoeroe Joe? Nanga dem tiende nanga dem ofrandi. 9. Oen de floekoe nanga wan floekoe; bikasi oen ben foefoeroe Mi, da heri folkoe disi. 10. Tjari ala dem tiende kom na ini da makzien, foe njanjan sa de na ini Mi oso, en tesi Mi nanga disi: so MASRA foe dem legre de taki: efoe Mi no sa opo dem fensre foe hemel, en trowe wan blesi na oen tapoe, so dati oen no sa abi presi nofo foe kibri hem.

D. 
Libisoema taki: Mi no man gi wan tiende now.  Bribiwan taki: Mi no durf foe no gi mi tiende nownow bikasi mi wani dem pramisi foe Gado

XI. 
Tijd:  

A. 
Libisoema taki: Mi no abi tem foe dini Gado.  Mi abi toemoesi foeka kaba

B. 
Bijbel taki:

1. 
Efesi 3:15-17  15. Loekoe boen na fa oen waka; no waka leki dom soema, ma leki koniman. 16. Bai da tem baka, bikasi dem dei de takroe. 17. Foe dat'ede, no de dom, ma froestan san Masra wani.

2. 
Filippi 4:19  Ma mi Gado sa gi oen alasani disi oen abi fanowdoe foe Hem goedoe na ini glori doro Kristus Jezus.
XII. 
Mati: 

A. 
Libisoema taki: mi no man fika mi mati.  

B. 
Gado taki: I Kor. 15:33 No kori oensrefi: takroe mati pori boen manieri.  

1. 
Bijbel taki: No kori joesrefi.  Joe no sa kori joe famiri.  Joe no sa kori joe Gado.  Wan soema kande joe sa kori - joesrefi

C. 
Foeroe leisi disi efoe wi taki troe, wi moesoe loekoe fin’fini na dem soema disi de wi boen mati, en poeroe wisrefi komopo foe dem

D. 
Wantoe voorbeeld:

1. 
Achab & Isabel

2. 
Amnon nanga hem mati Jonadab

3. 
Da boi foe Josafat, Joram nanga hem wefi Atalia


